
2002ko abenduaren 12a 

BIZKAIA: Egia Jenerala, 3-behea. 48010 Bilbo. O 944104046 Faxa: 944103715 DURANGO: O 656-790774 Publizitate lokala: 946202984 GERNIKA: O 630225249 GETXO: O 656-790778 ONDARROA: O 656-790775 

Publizitate Orokorra O 944701199-80 Publizitate Lokala O 944701114 Posta elektronikoa bizkaia@egunkaria.com 

LABUAAEAN 

BILBO 
Arriaga antzokiko 
sarrerak Internet bidez 
be erosi ahal dira, web 
orrialdearen bitartez 

Bilboko Arriaga antzokiko 
sarrerak Internet bidez be 
erosi ahal izango dira aurre­
rantzean, web orrialdearen 
bitartez: www.teatroarria­
ga.com. Teknologia barriak 
ipini ditue martxan Arriagan 
be, eta sistema horren bitar­
tez ikuskizun guztietarako 
sarrerea edozein lekutatik 
erreserbau leike. 2003ko 
egitarauari begira, adibidez, 
lehenengo sei hilabeteko 
ekitaldietarako 11.000 sarre­
ra saldu ditu dagoeneko. 

'Euskal selekzinoa, 
noizko?' berbaldia gaur, 
Errekaldeko Gabriel 
Aresti eskolan 

Euskal selekzinoa, noizko? 
izenburupean, berbaldia 
emongo dabe gaur arratsal­
dean Bilbon, Errekaldeko 
Gabriel Aresti eskolan. Patxi 
Xavier Fernandez Athletice­
ko prentsa arduradunak, Ri­
txi Mendiguren ESAITeko 
kide eta Athleticeko jokalari 
ohiak, Imanol Agirre pelota­
riak eta Paua Kabiedes fut­
bol jokalariak egingo dabe 
berba, 19:30etik aurrera. 

07:40 DOCUMENTAL: 
"VETE ENTERANDOTE" 

08:05 TRANSFORMERS 
08:30 BIZKAIA GOIZEAN 
10:00 MAGACiN: 

"QUEDAMOS A LAS 7"(R) 
11 :00 MAGACiN: "TAQUICARDIA" (R) 
11 :30 SERIE: (Cap 64) 

"ENTRE DOS FUEGOS" 
12:00 TELENOVELA: (Cap 62) 

"LA INTRUSA" 
13:00 ELLA JARDiN 
13:30 LA COCINA DE LOCALlA 
14:00 BIZKAIA GAUR 1" EDICI6N 
14:40 SORTE ON BIZKAIA 
15:00 NOTICIAS LOCALlA 
15:30 MAGACiN: "CADA TARDE" 
17:00 MAGACiN: "TAQUICARDIA" 
17:30 HECHO POR ELLA 
18:00 TELENOVELA: (Cap 30) 

"MARIA BELEN" 
19:00 MAGACiN: 

"QUEDAMOS A LAS T' 
20:00 LAS CHICAS DE ORO: 

"La bella y la bestia" 
20:30 BIZKAIA GAUR 2" EDICI6N 
21 :05 NOTICIAS LOCALlA 
21 :30 MAGACiN: 

"LO QUE QUEDA DEL DiA" 
22:45 EZBAIKA 
23:30 VELADA BOXEO 
01 :00 PISTAS BLANCAS 
01 :30 MAGACiN: 

"LO QUE QUEDA DEL DiA"(R) 
02:00 40 TV. CANAL MUSICAL 

~~~~~~M~a~r~ia~Esther Solabarrieta Ingurumen diputauak atzo goizean egin eban berba Guillermo Banales Willyeta Angel Navasegaz. 

Izaskun Basterretxea I 

T
elebista kamerak, gra­
bagailuak, kableak, 
argazkilariak, kazeta­

riak ... Ia ez egoen danentzako 
lekurik aretoan. Ikusmin han­
dia sortu zan atzo goizean 
Maria Esther Solabarrieta Ingu­
rumen diputauaren bulegoan. 
Izan be, Hego Polora bidean 
doazan euskaldunekin, Guiller­
mo Bafiales Willy eta Angel 
Navasegaz, egin behar eban 
berba, telefonoz, zelan dabilzan 
jakiteko; eta komunikabideek, 
jakina, ez deutsie holakoei 
leporik emoten. 

Orain dala hilabete, zemen­
diaren 11n hasi eben Hego 
Polorako bidaia, eta ibilbide 
erdia baino gehiago egin dabe: 
85. gradua igaro dabe . Eskien 
ganean doaz, bakotxa 1era 
bategaz -100 bat kilokoa-, 
eta euren gidari nagusiak GPS, 
iparrorratza eta inguruko 
mapeadira. 

Orain arteko martxan jarrai­
tzen badabe, Errege Egunerako 
-urtarrilak 6- ailegauko dira 
Antartikoko basamortu zuria­
ren goreneko puntura. Bidean 
baina, Josu Feijoogaz be alkar­
tuko dira, eta hirurek ipiniko 
dabe han Ingurumenaren gane­
ko Giza Eskubideen Bizkaiko 
Agiria, ikurrinea eta Bizkaiko 
banderea. Eta ikur horreek Ipar 
Poloan be badagoz, apirilaren 

Antartikoko 
basamortu zurian 

HEGO POLOKO ESPEDIZINOA. Gorputzez zein 
animoz ondo dagoz Hego Poloan 

dagozan euskaldunak, eta ziur asko Errege 
Egunerako ailegauko dira goreneko puntura 

14an ipini zituen han, Willyk 
eta Josu Feijook. 

Hotza eta haizea 
Ipar Polora ailegau ostean hasi 
ziran Hego Polora joateko bi­
daia gerteten, eta han dira, bi­
dean. Etsairik handienak hotza 
eta haizea dirala nabarmendu 
eben atzo telefonoz, baina dana 
dala, gustora, pozik dabilzala 
igarrijaken berbaldian, eta gor­
putzez zein animoz ondo dago­
zala azpimarratu eben. 

«Egun on, Willy», esanez hasi 
eban alkarrizketea Solabarrie­
tak. «Egun on, Maria Esther», 
erantzun eutson Willyk. «Ze­
lan?». «Ederto gagoz, baina hai­
zeak gogor joten dau, eta bene­
tan indartsu joten dauen leku 
baten gagoz orain. Baina ikus­
pegia be zoragarria da, Phils 
mendiak daukaguz pare-parean 
eta koloreen tonoa be liluraga­
rria da ... Atzo eguraldi ikusga-

rria egin eban, orain arteko egu­
nik ederrena. Baina, beno, he­
men haizea da txarrena». «Zen­
bateko indarragaz joten dau 
ba?». «50 bat kilometro orduko 
indarragaz, baina hemen egiten 
dauen hotzagaz, handiagoa da 
haizeak sortzen dauen mina». 
«Zenbateko tenperaturea egi­
ten dau , ba?». «Orain, 20 bat 
gradu zero azpitik. .. » 

Agurtu ostean, Willyk Angel 
Navasi emon eutson telefonoa, 
eta orain arteko martxan jarrai­
tzen badabe, Errege Egunerako 
ailegauko dirala azaldu eban 
Navasek. «607 kilometro ingu­
ru egin doguz, eta 515 kilome­
tro geratzen jakuz, lerro zuze­
nean; eta batenaz beste, 20 bat 
kilometro egiten doguz egune­
an». «Noizko ailegauko zarie?». 
«Errege Egunerako edo». «Zen­
bat zoaze bidean?». «Sei lagun: 
Willy eta ni, ingeles bigaz eta 
frantses bigaz alkartu gara eta». 

«Eta laster Josu Feijoo be batu­
ko jatzue, ezta?». «Bai, holan 
da, hemendik egun gitxi barru». 

Gorputzez zein animoz ondo 
dagozala nabarmendu eben. 
«Ondo-ondo gagoz», esan eban 
Navasek. «Gorabeherarik izan 
dozue?». «Ez berezirik ez, baina 
gugaz dagoen gazte batek, esa­
terako, gorputzez ondo egon 
arren, arazo psikologikoak izan 
ditu, eta animoak emon behar 
izan deutsaguz ... Jausi be egin 
gara inoiz, baina, beno, osteran­
tzean ondo gagoz, gorputzez 
zein animoz». 

N ahiko alkarrizketa luzea 
izan zan, eta ederto entzuten 
zan ganera, ia eten barik. Eta 
horren ganeko galderea be egin 
eutsien. «Arazo teknikorik izan 
dozue?». «Ez. Euskaltelen tele­
fonoa ondo dabil. Ahalegin 
handia egin dabe, eta ondo da­
bil. Eguzki izpien indarra har­
tzeko plakak be ondo dabilz , 
ETBren kamarea ... » 

Gabonak ganean dirala eta, ia 
ezer berezirik eroan daben gal­
detu eutsi en Solabarrietak. «Ze­
gaz ospatuko dozue, esaterako, 
ailegerea?». «Lerea guk geuk 
eroan behar dogunez, ondo 
neurtu behar dogu pisua eta os­
pakizun nagusia etxera itzulita­
koan egingo dogu» ... 

Berbaldia amaitu baino arina­
go Hego Polotik ura ekartea ez 
ahazteko eskatu eutsen Solaba­
rrietak. «Agur eta mosuak». 


